
 :ډالۍ

 

 .زما د هېواد كيسه ليكوالو ته، چې هيله ده د ټولنې له هرې برخې څخه سوژې د كيسې په بڼه راونغاړي

 صالح

 داستان څه دى او څنګه ليكل كېږي؟

چې له ډېر پخوا څخه انسان ورته پام كړى او د بشر پر ژوند او فكر يې ژور اغېز اچولى داستان، يو ادبي ژانر دى، 

دى. انسانانو په هره دوره كې د خپلو ارمانونو او هيلو د خپراوي لپاره، د هنري داستانونو جوړښت ته لاس غزولى 

 .ورسوياو اوس هم ورسره مل دى، چې په دې توګه خپل فكرونه په نامستقيم ډول نورو ته 

په كلام كې له زياتو داستان ډوله د دې مقولې د ارزښت په برخه كې په ديني سرچينو، په ځانګړې توګه د خداى

 .نكلونو سره مخ كېږو، چې پر ځانګړنو او جوړښتونو يې خبرې كول، زيات وخت ته اړتيا لري

ه ي قالبونو، په ځانګړې توګه له داستان څخله شك پرته، د اسلامي او انقلابي موخو خپرول او پراختيا، له ټولو هنر 

 .ګټه اخيستنې ته اړتيا لري

ځكه چې زموږ د عقيدې او ايډيال دښمن هم هڅه كوي، له هرې وسيلې څخه په كار اخيستو، يا هم له بېلابېلو 

له منځه  ههنري قالبونو څخه په ګټه اخيستو سره د انساني، فطري او ديني فكرونو، دغه راز د اسلامي ارزښتونو پ

 .وړلو كې ترې كار واخلي

پر همدې بنسټ، كله چې د نړۍ داستاني ادبياتو ته كتنه كوو، الحادي او غرب ځپلې اندېښنې او خپلې هم په كې 

له ورايه كتاى شو. دا مهال، چې موږ د خپل ليدلوري له مخې، څانګيز او هدف لرونكي هنري ارزښتونه نه نفي كوو، 

ښكلى قالب او سمه منځپانګه)محتوا( په يوه هنري اډانه كې راڅرګنده شي، نو دغه هنري په دې باور يو چې كه 

 .مطلب په اغېزناك ډول پيام اخيستونكو ته لېږدېدلى دى

نو، د داستان ژور اغېز، اهميت او ارزښت ته په پام سره، د دغه هنري قالب جذابيت او اړتيا، د ارمان او ايمان 

 .پايښت ګڼل كېږي

په مرسته، د داستان په اړه ځينې مهمې برخې مطرح كبله، موږ هم په دې هيله يو چې د پاك خداى له همدې

 .كړو، چې د داستان په اړه مو ځينې سرليكونه او نيوليكونه خپلو لوستونكو ته ټاكلي، چې دلته به وړاندې شي

پړتيا ركى ګڼل كېږي چې پراختيا او بشپه دې بحث كې راغلي توكي، هغه څه چې بايد وي، نه دي. بلكې يوازې يو بڅ

 .يې د داستان په ځوانو مينه والو پورې اړه لري

ښايي دا بحث يوازې د يوې شمعې يوه وړه وړانګه وګڼو، چې د مينه والو په زړونو كې د مينې او لېوالتيا د راپارونې 

 .په موخه، د لمر پرلوري د لار پرانيستنې لپاره بله شوې وي

يلونو له مخې، هڅه كوو د داستان د عناصرو په اړه بېلابېل سرليكونه ولرو. د دغو توكو راټولونه او لا د بېلابېلو دل

پراختيا د مينه والو او لوستونكو دنده ده... په دې هيله چې دا وړه ټولګه د پلټونكو په لاسونو كې د يوه بل مشال 

 .په څېر وي، چې پرمخ پرته لار ورته روښانه كړي

 

 په اماند خداى 

 جواد نعيمي _ مشهد

 ل كال_ پسرلى1370

 د داستان ځينې تعريفونه

موږ، دلته د داستان اصطلاح په عامه مانا تر غور لاندې نيسو او پر هغو تعريفونو هم كتنه كوو، چې د هغه په اړه 

ح . د خوند او تفرېرامنځته شوي دي. موږ پوهېږو چې داستان په لومړي ګام كې د انسان له احساس سره تړاو لري

 .پر رامنځته كولو سربېره د نورو كسانو له تجربو څخه هم د ګټه اخيستنې په برخه كې مرسته كوي

نو له عيني انځوريز داستان څخه تعبير، له ژوند څخه د ليكوال برداشت اود هغې هڅې څرګندونه ده، چې فكرونه 

 .او عواطف تر اغېزې لاندې راولي

رښتينو پېښو ټولګه ګڼل كېږي، چې په ژوندي ډول له جزئياتو سره يوځاى بيان شوى وي، چې بل تعريف: د يو لړ 

 .لوستونكي يا اورېدونكي هم هغه مجسم كړاى شي

 :جوزف شيپلي، د نړۍ د ادبي اصطلاحاتو په فرهنګ كې ليكي: د داستان تعريف داسې راغلى دى

طلاح ده. په داستاني ادبياتو كې داستان نندارې او د يوه داستان د پېښو د ګزارش او روايت لپاره يوه عامه اص”

 .“هدف لپاره د دوو متضادو ډلو ترمنځ لانجو او هـڅو ته وايي

نومي كتاب كې داستان د وخت له اوږدوالي سره سم د پېښو بيان ته وايي. دى د بېلګې “ د رمان جنبې”فاسټر په 

و تر دوشنبې وروسته سه شنبه، دغه راز تر مړينې وروسته په توګه تر سهارنۍ وروسته غرمنۍ)د غرمې ډوډۍ( ا

 ...تباهي يادوي

داستان په حقيقت كې تر ټولو ساده او حقير ادبي ارګانيسم ته وايي. خو يو بل څه چې په ”هغه وړاندې زياتوي: 

 .“نومي پېچلي ارګانيسم كې هم شته، هغه يو ګډ لامل دى، چې په داستان كې هم موندل كېږي“ رمان”

په  عنصر د پېښې“ وخت”ځينې داسې داستانونه هم شته، چې د وخت ترتيب په كې نه مراعاتېږي. خو بيا هم د 

  .څېر په داستان كې خپل ځاى لري

 :د )داستان: تعريفونه، اوزارونه او توكي( نومي كتاب ليكوال د داستان تعريف داسې كوي

ارزښت وړاندې د ليكوال د خپل نوښت، تخيل او هنر زېږنده  داستان هه منثور هنري اثر ته وايي، چې تر تاريخي”

وي. داستان د تاريخ پر بنسټ رښتينى وي، يا يې هم د تخيل له ځواك څخه سرچينه اخيستې وي. په هر حال يې 

 .غوره صفت دا دى، چې د لوستونكي د روحاني خوند لپاره وليكل شي او لږ دې د پوهونې لپاره

ه لومړي ګام كې د لوستونكي له زړه، احساساتو او عواطفو سره مل كېږي او په دويم ګام كې په بله مانا، داستان پ

 .د هغه له پوهې او د استدلال له ځواك سره

استادانه داستان، لوستونكى اړ باسي، چې غور وكړي، خو د ټولو داستانونو موخه دا ده چې لوستونكو ته د حس كولو 

 .“امكان وركړي

څو ټكي د ځنډ وړ دي، د منثور هنري اثر تورى دا څرګندوي چې لومړى داستان يو هنري شكل په دې تعريف كې 

دى. دويم دا چې هر منثور اثر داستان نه ګڼل كېږي. موږ پوهېږو چې تاريخي، فلسفي او ټولنيز اثار، دغه راز 

ولري.  او نورې هنري ځانګړنېيونليكونه، ژوندليكونه او نورې ليكنې، ان ادبي ټوټې هم كېدى شي ځانګړى جذابيت 

خو بيا هم په لومړي ګام كې د انسان له احساساتو او عواطفو سره نه مل كېږي. بلكې د هغه پر پوهې او د استدلال 

  .پر ځواك تكيه كوي، چې په داستانونو كې نه شمېرل كېږي

انا د نورو هنرونو غوندې نه دى. دا څرګندوي چې داستان په يوه م“ تر يوه حده د پوهونې لپاره...”دا جمله چې: 

ځكه چې كولاى شي له تاريخي، فلسفې، سياسي، ټولنيزو او روزنيزو مسايلو سره هم يو شي. كله بيا تر يوه حده د 

لوستونكي د استدلال له ځواك سره يو كېږي. دا داستاني او غيرداستاني توكي، داستان له نورو هنرونو څخه تر يوه 

 .حده بېلوي

وويل شي، چې روزنيز، فلسفي، سياسي او ټولنيز داستانونه، هر يو خپل ارزښت لري او د نفي كولو وړ نه خو بايد 

 .دي

پر دې سربېره، بايد يادونه وشي، چې د هر داستان هنري ارزښت د داستان په ټولو جوړښتونو كې د سوچ او موخې 

 .له رسوخ، دغه راز د هغه له پيام او منځپانګې سره تړاو دى

ځنډ وړ بله خبره په وروستي تعريف كې راغلې ده. هغه د لوستونكو د حس په امكان پورې اړه لري،چې د تعريف د 

 .په پاىكې ورتهاشاره شوې ده

د داستان په مرسته لوستونكي سوچ ته هڅول بنسټيز كار دى، خو هغه ليكوال يې له عهدې وتلاى شي، چې استادانه 

سې يو هنر وكاروي، چې اغېزناك وي او پر نورو اغېز وكړي. دغه راز د خپلو او له نوښت څخه ډك كار وكړي. دا

لوستونكو لپاره دا امكان په لاس وركړي، چې هرڅه حس كړي، لمس كړي، ويې څكي، هضم يې كړي، د ليد او 

 .ليدلوري ځواك يې زيات كړي

 :جوزف كنراد" وايي"

شوي توري په مرسته تا ته دا امكان دركړم چې واورې، حس هغه دنده چې غواړم ترسره يې كړم، دا ده چې د ليكل ”

 .“كړې. تر ټولو مهمه لا دا چې تا ته دا امكان دركوم چې ووينې

 په داستان كې خبرې اترې

خبرې اترې څه دي؟ هغه خبرې او ويناوې چې په يوه داستان كې د شخصيتونو ترمنځ كېږي او په داستان يا نورو 

  .ه يا ډېرو شخصيتونو څرګندونو ته، خبرې اترې واييادبي ژانرونو كې د يو 

پوهېږو چې شخصيت جوړونه يو ارزښتمن داستاني توكى دى. شخصيتونه انسانان دي او انسانان د پوهونې راپوهونې 

لپاره خبرو ته اړتيا لري. نو پر دې بنسټ خبرې اترې هم د داستان په جوړښت او شخصيت جوړونه كې يوه بنسټيزه 

ڼل كېږي. په حقيقت كې په طبيعي ډول په داستان كې د خبرو اترو ليكل، كوم اسانه كار نه دى. خو په برخه ګ

هر حال، د زده كړې وړ دي، د مطالعې له لارې )په ځانګړې توګه نندارليكونو "نمايشنامو" د مطالعې له لارې( يا هم 

د موندلو له لارې كولاى شو، چې تر ډېره حده  د خلكو خبرو ته د غوږ نيولو او له هغو څخه د يوه مشترك كيفيت

"خبرې اترې" ترلاسه كړو. څرګنده خبره ده چې هره خبره په همدغه بڼه داستان ته نه شو دننه كولاى. داستان 

ليكونكى بايد له ټولو اورېدل شويو خبرو څخه د خبرو اترو ليكلو ته هغه څه وټاكي، چې اغېزناك او د موخې په 

رستندوى وي. هغه په دې برخه كې زياتونې او كمونې هم وكړي. بايد له ځانه وپوښتي چې ايا اتل څرګندتيا كې م

يې د خپلو ځانګړنو له مخې يوازې هماغسې خبرې وكړي، كه نه؟ كه داسې خبرې وكړي څه به وشي؟ كه داسې 

 خبرې ونه كړي، څه به پېښ شي؟

يا څرګندول" يا هم "رښتيا خوښونه" ده. لوستونكى هم هغه د "خبرو اترو" يوه دنده په حقيقت كې د داستان "رښت

وخت داستان لولي، چې پېښې د پېښېدو وړ يا لږ تر لږه د امكان وړ ومومي. شخصيت جوړونه او د هغه په خولو 

 .كې د خبرو ځايول هم بايد له دې مسلې سره مرسته وكړي

ه ونكي ته هغه چاپېريال او فضا ولېږدوي، چې پېښه پد ډيالوګ يا خبرو اترو په مرسته ليكوال كولاى شي چې لوست

كې كېږي. دا خبرې اترې بايد داسې وليكل شي، چې تر يوه حده د داستان د شخصيتونو ځانګړتياوې هم څرګندې 

كړي. تر ټولو ارزښتمن لامل چې د لوستونكو په نظر كې داستاني شخصيت رښتينى انځوروي. د هغه له شخصي 

 .د خبرو اترو يووالى دى ځانګړنو سره د هغه

ليكوال بايد هېڅكله هم په ډېرو او بې هدفه خبرو سره خپل لوستونكي ستړي نه كړي. كه خبرې اترې لوستونكو ته 

څه ورنه كړي، بايد وپوهېږو چې بې ګټې دي. خبرې اترې بايد د داستان په جوړښت كې داسې ځاى شوې وي، چې 

 .ن جوړښت ته زيان ورسويد يوې برخې له منځه وړل بايد د داستا

خبرې اترې بايد د هغو له شخصيتونو سره همغاړې، همنوا او طبيعي وي. پر دې بنسټ، زلمى شخصيت بايد د 

زلميتوب په تناسب خبرې وكړي او هوښيار ځوان بايد هوښيارانه وغږېږي، ځكه چې خبرې اترې ډېر ارزښت لري 

 .ه اروايي جنبه څرګندوياو په حقيقت كې د اتلانو تر ټولو ظريفه او پټ

نو په داستان كې د پېښو او اعمالو تر ټولو ارزښتمن لامل، خبرې اترې دي، چې طرحې ته هم پراختيا وركولاى شي 

او د داستان اصلي جوړښت سړي ته انځوروي. دغه راز خبرې اترې د شخصيتونو د پېژندګلوۍ وسيله هم ده، چې 

، چې خوځښت ورپه برخه كوي. خبرې اترې د كار د دروندوالي په كمولو، داستان ته د ژوند ځواك او قدرت وركوي

د صحنو په ارايه، په داستان كې د پېښو د دننه كولو او لوستونكو ته د وړ خبرتياوو د وركولو په برخه كې هم مرسته 

 .كوي

دې برخه كې كار كول غور بايد هېره نه كړو، چې د "داستان تر اروا" وړاندې مو د خبرو اترو په اړه ولوستل. په 

غواړي، چې لټي كول د كار ارزښت ته ګوزار وركوي. موږ بايد خبرې اترې يوازې د داستان سينګار ونه ګڼو، ليكوال 

بايد له دغه لامل څخه ډېره ګټه پورته كړي. هغه دا چې د لوستونكي په ذهن كې د داستان طبيعي اوسېدل تقويه 

 .ايد ساده او برسېرن ونه ګڼل شيكړي. نو د داستان دغه ستر اړخ ب

خبرې اترې بايد نيمګړتياوې او هنرونه راڅرګند كړي او د پيام رسولو او د موخو په غزولو كې دې اغېزناكې او 

ګټورې وي. دې ټكي ته په پام سره، ضروري ده، وپوهېږو چې داستاني اتلان، په هر حال كې انسانان دي او انسانان 

و بېلابېل احساسات لري، كله خوښ دي، كله خواشيني، كله روغ دي، كله ناروغ، كله غلي طبعاً بېلابېل حالات ا

 ...دي، كله بيا غوسه ناك او خپه، كله شتمن او كله نېستمن

دغه راز د شخصيت يا شخصيتونو په برخه كې هم بېلابېل احساسات او حالات شته، دغه اروايي او عاطفي بدلونونه 

  .انسانانو پر خبرو اترو هم سيورى اچوي او اغېز پرې كوي. ليكوال بايد دغو ټولو ټكو ته ځير ويپه طبيعي ډول د 

توري، وزن او اهنګ، د جملو اوږدوالى، دغه راز خبرې اترې هم د هغو له ويونكو سره نېغ اړيكي لري. د بيان له 

ساري په  انانو تكيه كلام هم سره ورته نه وي. دمخې د بېلابېلو انسانانو د خبرو ترمځ توپير شته، ان د بېلابېلو انس

توګه د يوه ډاكټر، د پوهنتون د ښوونكي او يوه پلورونكي د خبرو ترمنځ ډېر توپير شته. په دې توپير چې په تكيه 

كلامونو كې "ښاغلى" او "اغلې" توري هم ځاى لري، خو د يوه ماشوم او مشر د خبرو ترمنځ هم توپير له پامه نه شو 

  ."ځولاى. بېځايه يې نه دي ويلي، چې: "خبرې د انسان هنداره دهغور 

له كتابي او سالم عبارت يا هم محاوره يي ډوله خبرو څخه كار اخيستل، د ليكوال په غوښتنې، د داستان په اړتياوو 

  .او د مخاطب په ځانګړنو پورې اړه لري

وګه "خبرې اترې" په هغو كيسو كې چې ادبي بڼه خبرې اترې د داستان په سبك پورې هم تړلى دى. د ساري په ت

يې پر نورو جنبو زوروره وي، خپله طبيعي او دوديزه بڼه له لاسه وركوي. تر ډېره حده په لفظي او ادبي صنايعو 

 :سينګارېږي، د بېلګې په توګه به د سعدي د ګلستان نومي كتاب دا خبرې اترې ولولو

 :د، زوى ته يې وويليوه سوداګر ته زر ديناره تاوان ورسې"

(c) ketabton.com: The Digital Library



9 
 

Download from: ketabton.com 

 .دا خبره بل چا ته مه كوه

 :ويې ويل

  .اى پلاره! په سترګو، نه يې وايم. خو ما د دې كار په ګټه پوه كړه

 :ويې ويل

 ."په دې توګه به مصيبت دوه برابره كېږي نه، يو دا تاوان، بل د ګاونډيو حسد

د دوو يا ډېرو شخصيتونو ترمنځ، يا هم د يوه  دا برخه هم په دې ټكي سره پايته رسوو، چې خبرې اترې كولاى شي

 .شخصيت په ذهن كې وزېږي

 افسانه، نكل، كيسه او داستان

موږ غواړو چې د داستان او د هغه پر ځانګړنو خبرې وكړو، خو غوره به وي، كه لومړى افسانه، نكل او كيسې ته هم 

 .يوه كتنه وكړو

 توكمونو په څېر، يو له بل سره توپير لري، نو بيا هم هر قالب خپله كه څه هم داستاني قالبونه د بېلابېلو انساني

ځانګړنه لري، چې تر يوه حده يې پېژندنه اسانه كوي. بايد پام وساتو چې داستاني ډولونه هم پر بېلابېلو بڼو وېشل 

 .زيته هم لار پرانيشوي دي. هغه څه چې زموږ د پاملرنې ټكى دى، له څو ادبي بڼو سره بلدتيا ده، چې نورو مقولو 

 

 :افسانه

هغه مهال، چې انسان، بهرنۍ نړۍ ته د خپلو دروني خبرو د څرګندولو لپاره په سوچ كې شو او ويې غوښتل داستاني 

بڼه وركړي، څرنګه چې يې په دې برخه كې د داستان ليكنې لپاره اصول يا لار نه لرله، نو يوازې به يې د خپلو هيلو 

خپل تخيل څخه كار اخيست. نو د ناواقعي شخصيتونو او پېښو په بيانولو يې خوله خلاصه كړه. د څرګندولو لپاره له 

 .په دې توګه افسانه جوړونه په لومړنيو او ابتدايي بڼو پيل شوه او يوه پېچلې، كنايه ډوله او سمبوليكه لار يې ووهله

 خرافاتو او بېځايه خبرو څخه ډكې دي. ښايي له خيال څخه زياته ګټه اخيستنه ده، چې وينو زياتې افسانې له جهل،

د افسانه جوړونې يو دليل به دا هم وي، چې له عجايبو او حيرانوونكو پېښو سره وېره او تمه ورنغاړي، بيا يې خلكو 

 .ته وړاندې كوي، چې يوه شېبه ورباندې بوخت وي

ي لان رښتيني نه دي، يا يې هم ناواقعپر دې بنسټ، افسانو هغه پېښې هم رااخيستي، چې په ټوليز ډول يې يا ات

كارونه ترسره كړي دي. په زياتو افسانو كې د وخت، ځاى، څيزونو او اتلانو اړيكي منطقي نه دي. خو موږ په افسانو 

 .كې ګټورې او ارزښتمنې بېلګې هم لرو

 

 :نكل

ېښې ايت( په حقيقت كې له يوې پموږ ټول لږ و ډېر له نكل سره بلد يو، د نكل څرنګتيا د هغه لنډوالى دى. نكل )حك

  .څخه ګزارش دى، چې كېدى شي حقيقي يا خيالي نه وي

طبيعي خبره ده، چې نكل د خپل لنډوالي په خاطر نه شي كولاى پېچلې بڼه ولري. په ايران كې د عبيد زاكاني 

 .نكلونه لنډ، خو طنز ته ورته دي، چې زيات ښكلي او عالي دي

نه هم خواږه او په مانا كې لوړ دي. د نكلونو په ترڅ كې كولاى شو زيات سياسي، دغه راز د شيخ سعدي حكايتو 

مذهبي، ټولنيز، پوهنيز او نور مسايل وروزو. د مشرانو د ژوند له ډول څخه خبر شو او د هغوى د تجربو له زېرمو 

 .ك هم كېدى شيڅخه ګټه پورته كړو. نكلونه پر اروايي خوند سربېره د يوه ښه ژوند لپاره، ډېر عبرتنا

 

 :كيسه

كه څه هم ځينې كسان كيسه او داستان يو ګڼي، خو كه داستان د ادبياتو يو داسې ډول وګڼو، چې شپېته اويا كاله 

وړاندې زموږ په هېواد كې دود شوى، بيا يې د اروپايي ليكوالو د سبك پر بنسټ يوه بڼه خپله كړې ده، نو بايد چې 

 .توپيرونو ته هم نغوته )اشاره( وكړود كيسې او داستان ترمنځ 

كيسه ليكنه او ويل، زموږ په هېواد كې له ډېر پخوا څخه ځانګړى ځاى لري. په پخوا وختونو كې به كيسه له يوې 

 .سينې څخه بلې ته لېږدېدله، كيسه ويل او د پېښو بيانول به د تېر او راتونكي وخت ترمنځ د اړيكي يوه وسيله وه

 .او داستان ته د انسان لېوالتيا، د تجربو د لېږدونې رالېږدونې يوه وسيله وه او ده په حقيقت كې كيسې

كيسه، يوه ساده او يې طرفه روايت دى، چې پر پېښو او څرګندونو ولاړه ده. كله چې يې لوستونكى لولي، يا يې اوري، 

 .له كومې ځانګړې پېچلتيا، لوړتيا او ځوړتيا سره نه مخ كېږي

پېښو چورليځ )محور( پر بېړنيو پېښو راڅرخي، يانې پېښې كيسه زېږوي، په حقيقت كې يې بنسټيز  په كيسه كې، د

 .ركن جوړوي. پرته له دې چې د كيسې د شخصيتونو په پراختيا او جوړونه كې كوم رول ولوبوي

و په منګولو كې پېگښ په بله مانا، ويلاى شو: د كيسې شخصيتونه او اتلان ډېر لږ بدلون مومي، خو اكثره د بېلابېلو

ښكېل دي. د كيسې جوړښت نقلي او روايتي دى. ژبه يې هم محاورې او خبرو اترو ته نژدې ده. ان توري، 

 .اصطلاحګانې او ولسي متلونه هم په كيسه كې زيات پيدا كېږي، نو د كيسې ژبه دوديزه او معمولي ده

ځورونو په مرسته انځور شوي دي. په دې توګه كولاى شو، د خلكو ژوند، دغه راز نور اړخونه د طبيعت د بېلابېلو ان

 .كيسه انسان ته د انسان د پېژندنې او د خير و شر د بيان تر ټولو ځواكمنه پديده وګڼو

 

 :داستان

پوهېږو چې د ليكنې په برخه كې زموږ تجربه او عقل قضاوت كوي. خو د كيسې او داستان په برخه كې تر ټولو 

  .احساس تر اغېز لاندې راځيوړاندې د انسان 

وړاندې مو يادونه وكړه، چې داستان په ننني مفهوم، ځينې ځانګړنې لري، چې له كيسې او نكلونو څخه يې بېلوي. 

دا مو هم وويل چې ادبي ژانرونه او ډولونه د انساني توكم په شان سره توپير لري، چې نن يې ډلبندي هم په اسانۍ 

 .سره نه شي كېداى

ورت، نن داستان ته هم د كيسې نوم وركول كېږي. خو په دې صورت كې، له كيسې څخه موخه هماغه په هر ص

 .ادبي ډول دى، چې نن ورته داستان وايي

داستان په حقيقت كې، د پېښو يوه ټولګه )مجموعه( سره رانغاړي، چې په طبيعي ډول سره اوډل شوې وي او په 

ېږدي. داستان، حقيقت خوښوونكى دى. يانې له افسانې سره يې توپير ذهنونو كې يوه نتيجه يا نتيجې پرځاى پر 

همدا دى، چې داستاني پېښې له ذهن څخه په بهرنۍ نړۍ كې د پېښېدو وړ دي. له همدې كبله، د دغسې 

داستانونو ليكنه، يوې ځانګړې تګلارې ته اړتيا لري، چې وكړاى شي، وخت، ځاى، پېښې، كسان، د ويلو ډول او نورې 

 .تاني ځانګړتياوې په اغېزناك او غوره ډول انځور كړيداس

د داستان په برخه كې بېلابېلې ډلبگندۍ شوي، چې هره يوه د پام وړ ده. كولاى شو داستان په لنډو، نيمه اوږدو، 

ې له ناوږدو، انځوروونكو، تاريخي، اخلاقي، ټولنيزو، عشقي او پوليسي ډولونو ووېشو. دغه راز د رښتياپالنې يا نه پال

 .مخې هم كولاى شو داستان پر څو برخو ډلبندي كړو. بشپړې ډلبندۍ هم شته، چې وروسته به يې يادونه وكړو

 د داستان موضوع

داستان، له ډېر پخوا څخه ديوې هنري او پيام لرونكې بڼې په توګه لوړ ځاى درلودلى دى. هر وخت په يوه بڼه 

 شوى او كېږي. د دې ادبي قالب ارزښت په دې كې هم دى، چې د مطرح شوى، چې تل يې د خلكو له خوا هركلى

 .غوره پيامونو د لېږدونې په برخه كې ډېر اغېز لري او دغه توكي په ډېر روڼ انداز سره لوستونكو ته وړاندې كوي

دا  هله مسئلې سره مخ كېږو. غوره ب“ سوژې”يا “ موضوع”د يوه داستان د ليكلو په وخت كې، تر هرڅه وړاندې د 

 .وي چې په دې اړه لږ څه نور هم ووايو

 

 سوژه يا موضوع څه ده؟

موضوع، د ادبي كار لپاره د ليكوال لومړنۍ سرچينه ده. موضوع، د كيسې د اصلي جوړښت پيل دى. هغه څه ده 

چې داستان پرې راڅرخي. يو محور دى. په حقيقت كې موضوع د داستان مركز ګڼل كېږي. د سوژې يا موضوع 

 .په يوه تعبير د داستان لپاره د موخې ټاكنه ده ټاكنه

د هر داستان جوړښت له موضوع څخه پيلېږي. يانې له هغه څرك څخه چې د ليكوال په ذهن كې رامنځته كېږي 

 .او د كيسې د ژوند شمع بلوي

امخېدو و له مخپر دې بنسټ، سوژه يا موضوع، هغه څه ده چې له بېلابېلو پديدو سره د ليكوال د سوچ، ذهن او حواس

سره سم په هغوى كې ځراكت او غور هڅوي، دغه راز د اور غوندې د هغوى په تن كې بلېږي او څه ليكلو ته يې 

هڅوي. په بله وينا: موضوع، لومړنى داستاني حس دى، چې د ليكوال په ذهن كې ځاى نيسي. د هر داستاني اثر 

 .وي“ يوڅوك”يا “ موقعيت”، “ځاى”موضوع: 

 

 :ځانګړنېد سوژې 

 .يوه ښه موضوع يا سوژه، بايد د پراختيا او غزېدنې وړتيا ولري

هره سوژه د داستان لپاره مناسبه نه وي. كېدى شي ځينې سوژې د فلمونو په درد وخوري او بله سوژه بيا د نندارليك 

 .)نمايشنامې(، يا هم د شعر

ي. د سوژې جوړونه د ليكوال د باورونو پر بنسټ له همدې كبله د يوې داستاني موضوع پېژندنه ډېر لوړ ارزښت لر 

جوړښت خپلوي. خو د مسلمانو ليكوالو په توګه زموږ لار له نورو څخه بېلېږي. د داستان له ځانګړنو څخه يوه دا ده 

چې موږ هڅه كوو موضوع له مذهبي باورونو او اخلاقي معيارونو سره وتړو. د همدې اړيكي له مخې د سوژې يوه 

ګڼلاى شو. له همدې كبله هدف خوښوونكى ليكوال بايد پند او عبرت روزنه، د داستاني “ خداى ستاينه”ځانګړنه 

 .موضوعاتو له نورو ځانګړنو څخه وګڼي

په هر حال، په سوژه كې بايد د مخاطب كس ځواكونه او اړتياوې تر كتنې لاندې ونيول شي. طبيعي خبره ده چې 

وى ځانګړنو او درك ته په پام سره وليكل شي، بايد چې د داستان په ځانګړنو كې مثلاً د ماشومانو داستان بايد د هغ

 .د مخاطبينو ځانګړنې او داستاني قالبونه هم راشي

په سوژه كې جذابيت او جالبيت هم د پام وړ دى. دغه له ټولنيز وخت او شرايطو سره د موضوع تناسب، كېدى 

موضوع د يوه وخت او شرايطو لپاره ښه او مناسبه وي. حال دا  شي د سوژې له ځانګړنو څخه وي. كېدى شي يوه

چې هماغه موضوع به د بل وخت او شرايطو لپاره وړ او مناسبه نه وي. بيا هم موږ ته تر هرڅه ارزښتمن توكى د 

 .يوې موضوع په ټاكنه كې فكري ژوروالى او مكتبي باورونو ته پاملرنه ده

 

 :د موضوع موندنې لارې چارې

موندنه بايد د ليكوال د يوه تلپاتي خصوصيت غوندې مطرح وي. دا بايد ومنو چې چقماق ډبره چې څنګه  موضوع

د يوه هنرمند په ذهن كې يوه رڼا رامنځته كوي، دغه رڼا په بېلابېلو مواردو كې توپير كوي. خو د يوې غوره لارې 

 .په خپلولو سره يوه سوژه او موضوع تر ګوتو كولاى شو

و پرله پسې څېړنو ښوولې چې د پېښو په متن كې حضور، د يوه فعال ذهن او هنري ليد لرل، تفكر، تخيل د داستانون

كله د تېرو خاطراتو زېرمه، ښه فلم ليدل، د يوه غږ اورېدل يا د يوې پېښې تجربه كولاى شي په ذهن كې  -او كله

 .او په تول پوره سوژه په لاس وركوي دغسې يوه رڼا وزېږوي، چې دغه رڼا بيا وروسته ليكوال ته يوه ګلالۍ

انسان كولاى شي، له دې لارې بېلابېلې سوژې تر ګوتو كړي. د موضوع موندنې بله غوره لار دا ده چې موږ تجربه 

كړو او وګورو چې كوم عنصر يا عناصر زموږ عاطفه راپاروي. كله چې غواړو د يوې موضوع لپاره مو په ذهن كې يو 

يد د هغه عنصر ګاونډى شو. په بله وينا په ځانګړو حالتونو كې د انسان ذهن، هغه د يوې دغسې بڅرى وزېږي، با

د موندلو پر لوري هڅوي. موږ بايد دغه موقعيتونه ولټوو او په هماغو شرايطو كې تم شو، چې د سوژې رڼا “ سوژې”

 .مو پر ذهن خپره شي

سره د يوې موضوع د موندنې لامل شي. د  د ليكوال پنځه ګوني حواس كولاى شي انساني حس ته په رسېدو

 .په وينا: د داستان يا بل هنر ښه والى، د هغو حسونو په ښه والي پورې اړه لري، چې په هغه كې وي“ تولستوى”

بايد ټينګار وشي، چې د بېلابېلو سوژو نړۍ ته د لار موندنې په خاطر نه شو كولاى ټولو ته يوه لار غوره كړو او ټول 

كو. بايد وپوهېږو چې په نړۍ كې د انسانانو په انډول د ليكلو لپاره موضوعګانې شته، دا ليكوال دى، چې يو ډول ولي

 .بايد د موضوع د ښكار او خپلولو لپاره لارې چارې ومومي

 

 كومه موضوع دې وليكل شي؟

او هنري تفسير له يوې موضوع يا سوژې سره د ګاونډيتوب احساس او نژدېوالى، دغه راز د دې سوژې د تحليل 

 .لپاره اړتيا كېدى شي، د داسې يوې موضوع نخښه وي، چې د ليكلو لپاره وړ وي

د هغو سوژو يادښتونه چې لږ تر لږه ذهن ته راځي او په هغو كې د يوې غوره كول، بيا تر څه مودې وروسته د غوره 

ور نګړنې ولري، په دې لار كې ګټشوې سوژې په توګه خوندي كول او په پام كې نيول، په دې شرط چې پورتنۍ ځا

تمامېدى شي. نو ويلاى شو، چې د ځينو دليلونو له مخې نه شو كولاى هره سوژه وليكو. يو ښه داستان ليكونكى بايد 

 .د خپل تخيل، تجربې، زده كړو او اعتقاداتو په مرسته يوې نوې سوژې ته غوره او داستاني بڼه وركړي

چې د ليكوال ټولې موندنې خوندي كوي او له ځانه يې تېروي، بيا د ليكوال  كټ مټ د رڼا د هغه منشور په څېر

ذهن او عقل، د بېلابېلو رنګ لرونكو رڼاګانو په شان په زړه پورى ښيي. موضوع پاكيزه ده، چې د يوه ښه او ګلالي 

 .داستان رامنځته كېدو ته يو ښه لامل وګرځي

 په داستان كې د ليد زاويه

د ليد زاويه داسې موضوع ده، چې ليكوال يې د خپل داستان د روايت لپاره خپلوي. ليدلورى، د  ليدلورى، يا هم

 .نظر نقطه هم ژباړل كېږي، چې په حقيقت كې د داستان له ليكنې سره د ليكوال اړيكه ښيي

ه يې هم ت هغه ټكى چې داستان ليكونكى په كې درېږي او له هماغه ځايه د پېښو نندارې ته كښېني او لوستونكو

ورښيي، ځكه ډېر ارزښت لري، چې داستان ليكونكى بايد له هماغه پيله وپوهېږي او تصميم ونيسي، چې د داستان 

روايت كوونكى څه ووايي او څنګه روايت وكړي. په دې توګه به هغه څه، چې د داستان په بهر كې يې راوړي، 

 .استوار، ښكلى او د منلو وړ وي

سان له بېلابېلو زاويو او ځايونو څخه يوې منظرې ته ځير شي، نو بېلابېل صفتونه او خبرې په طبيعي ډول، كه څو ك

 .به وكړي، هر كس چې يوڅه وويني، يا ورسره مخ شي، يو ځانګړى قضاوت كوي

په همدې توګه كه د داستان روايت كوونكى، د داستان له اتلانو څخه وي، يا دا چې ليكوال په خپله په لوړ ځاى كې 

رېږي او د حالاتو بيانول پرغاړه واخلي، د ليدلوري بېلابېلې زاويې به رامنځته شي. نو پر دې بنسټ د ليد زاويه ود

 ديدګاه" د دې -يانې "څوك يو داستان ووايي" او "دا داستان څنګه وويل شي؟" په ټوليز )كلي( ډول هر "ليدلورى

ته انسجام، هماهنګي او يووالى وبخښي. دغه راز له داستان لامل كېږي، چې ليكوال خپلو اومه )خامو( توكو )موادو( 

  .او بيا لوستونكو سره خپله اړيكه ټينګه كړي

د ليد زاويه په حقيقت كې د يوې ځانګړې تګلارې خپلول دي، چې ليكوال هڅوي مواد، مصالح، مانا او د داستان 

 .اړيكي ټينګ كړيپيام لوستونكو ته ورولېږدوي او په دې توګه له هغه سره خپل 

نو، كه ليكوال نه پوهېږي چې د داستان روايت چا ته ورسپاري او خپله دى، يا بل څوك څنګه د داستان روايت 

 .وكړي، له شك پرته چې په خپله موخه كې به پاته راځي

ى وټاكي دلور په بله مانا، ويلاى شو: د هرې موضوع حق هغه وخت په ښه توګه ادا كېږي، چې ليكوال تر ټولو غوره لي

 .او ليكوال په هوښيارانه او ماهرانه ډول د خپل داستان زړي وټاكي

د ليد زاويه په دوديز ډول په لنډو داستانونو كې زياته ثابت پاتېږي، خو په اوږدو داستانونو كې د ليكوال خوښه 

 .ده، چې هره برخه له يوه بېل ليدلوري څخه رامنځته كړي

 :د ليد د زاويې ډولونه

څنګه چې د ليد زاويه د داستان د نورو عناصرو غوندې خپل اغېز لري، د غوره ليد زاويې ټاكل هم خپل ارزښت  لكه

 .لري

ځكه چې د داستان ډلبندي ورپورې تړلې ده. د ځانګړي ليد د زاويې د ټاكلو لپاره تصميم نيول بايد له دغو پوښتنو 

 :سره مل وي

  څوك غواړي چې داستان ووايي؟

 س تر كومه حده حق لري، چې پر مسايلو وپوهېږي؟دغه ك

د داستان ليكوال بايد تر كومه حده د خپل داستان د شخصيتونو دروني دنيا ته وګوري او تر كومه بريده يې 

 احساسات او فكرونه ولولي او څرګند يې كړي؟

 .ې مرسته كويدغه وړ پوښتنو ته ځواب وركول، له ليكوال سره د ليد د غوره زاويې په ټاكنه ك

خو د داستان ليكنې په وخت كې بايد د داستان ټول اړخونه او مسايل په پام كې ونيول شي. دغه داستان كه په هر 

قالب او له هر ليدلوري څخه وليكل شي، يو غوره داستان به وي. خو د داستان لپاره ځانګړى ليدلورى او د ليد 

 :زاويې شته، چې تر ټولو ارزښتمن يې دا دي

 .شخص )روايت كوونكي( د ليد لومړۍ زاويه د

 .د درېيم يا )پر ټولو شيانو د پوه كس( ليد زاويه

 

 :د لومړي شخص د ليد زاويه

په دې برخه كې داستان د اصلي كس يا يوه فرعي شخصيت له خوا ويل كېږي. ته وا ليكوال، د كوم شخصيت په 

ه خولې دغه داستان وايي. دغه كس، پر ځان ټول واكمن بدن كې دى او د لوستونكي له سترګو او د دغه شخصيت ل

احساسات، دغه راز د داستان د اتلانو، ټول فكرونه، چلند او انګېزې، وېره او هيلې په ژور ډول خپلو لوستونكو ته 

 .ورلېږدوي

پله ده، ځكه چې خد ليد دغه زاويه د داستان د ويلو لپاره تر ټولو غوره ده، ځكه د ليد يوه ځواكمنه او طبيعي زاويه 

عيني شاهد وي، لوستونكى له ځان سره ملګرى كوي او پېښو ته يې بيايي. په پېښو كې د لوستونكو دغه ګډون د 

 .هغوى د باور ځواك لا زياتوي

بايد پام وساتو، چې لومړنى روايت كوونكى كه هرڅوك وي، داسې كس دى، چې عادي دى او د پوهې دايره يې هم 

د پوهې او خبرتياوو په كچه كوي، دغه كس اټكل كولاى شي او د ځينو مسايلو استنباط يې هم  د نورو عادي كسانو

 .له وسه پوره دى

د ليد په دې ډول زاويه كې، په پېښو كې د روايت كوونكي د ګډون له كبله، لوستونكو ته د پېښو منل او اغېز 

 .ات خوښونې مسله هم صميمانه او اغېزناكه كويزياتېږي او د داستان منل اسانوي. له همدې كبله د داستان د ذ

دغه راز په لومړۍ شېوه كې، د داستان ارتباط او اړيكي په اسانۍ سره ټينګېږي. په داستان كې په اسانۍ سره 

 .وحدت او هماهنګي رامنځته كېږي او په پايله كې لوستونكي د مطالبو ژورو ته ځي

نيمګړتياوې هم لري. يوه دا چې روايت كوونكى د ځان په اړه ډېر  پر دغو ښېګڼو سربېره، دغه ډول )شېوه( ځينې

څه وايي، خو د نورو په اړه لږ. د ځان دننه ويني، د نورو بهرنى وجود. يانې تل د نورو كسانو د دننه او بهر په اړه 

ولاى شي سره ك لوستونكو ته وينا كوي. هغه د شخصيتونو په حضور كې د هغوى د خبرو په اورېدو او د كړنو په كتو

د هغوى د كارونو، يا هم د هغوى د فكرونو په اړه څه ووايي. دغه راز روايت كوونكى نه توانېږي، چې په نېغ ډول 

 .خپلې مثبتې ځانګړنې بيان كړي، يا هم په وړ چلند يا وينا سره دغه ځانګړنې څرګندې كړي

 .كې ناكامي هم پر دغو ځانګړنو زياتولاى شو د روايت كوونكي ډېرې خبرې او د داستان د شخصيتونو په جوړونه

 

 :د درېيم كس د ليد زاويه

د درېيم كس يا د پوره پوه كس د ليد په زاويه كې ليكوال ځان د داستان له فضا څخه بهر باسي او له هماغه د 

 .باندې نه خپلو لوستونكو ته د ټولو پېښو او بهيرونو ګزارش وركوي

داستان له فضا څخه يو بهرنى كس او ځان ته يو پټ او وړ ځاى ټاكي، چې له هغه په درېيمه شېوه كې ليكوال د 

ځاى څخه د پېښو او صحنو صفتونه كوي. په دې وخت كې ليكوال له پراخې پوهې او ډېرو نورو ځانګړنو څخه 

احساساتو  برخمن دى. هغه واك لري، چې هرځاى وغواړي، لاړ شي او هر وخت چې يې زړه وي، د اتلانو له فكرونو،

او نيتونو څخه خبر شي او خپل لوستونكي هم ترې خبر كړي. هغه كولاى شي چې د وخت په ژورو كې وړاندې 

وروسته لاړ شي، څېړنه او كتنه وكړي او د خپلو اتلانو په ذهن كې ژور شي. ليكوال دغه راز كولاى شي د خپلو 

ډي ه كار اخيستو په خپله خوښه د پېښو ټولګې سره واو تېزبينو سترګو په مرسته او د صحنه جوړونې له ځواك څخه پ

 .او لنډيز يې د خپل استنباط له مخې لوستونكو ته وړاندې كړي

د شخص درېيمه طريقه، ساده، جوړوونكې او اغېزناكه وي، ځكه په دې طريقه كې له ليكوال څخه څه پټ نه دي، 

ليدلوري كې شخصيت جوړونه اسانه ده، چې صحنې په دې طريقه كې له پېښو ډك داستانونه غوره خېژي، په دې 

 .هم په اسانۍ سره بدلېدى رابدلېدى شي

كله چې د داستان روايت كوونكى له بهر څخه صحنو او شخصيتونو ته ګوري او د بشپړ پوه په توګه د اتلانو خبرو، 

بدل كړي او له كوم بل  كړنو او د داستان د پېښو كتونكى دى، نو كولاى شي د اړتيا له مخې هر وخت خپل ځاى

ځاى څخه خپلې كتنې ته دوام وركړي. دغه راز په پوره توګه هڅه كوي، چې هېڅ شى يې هم له سترګو څخه پټ 

 .پاته نه شي

خو بيا هم د ليد دغه زاويه له نيمګړتيا څخه بې برخې نه ده. د ساري په توګه لوستونكى له شخصيتونو څخه لږه 

د لومړي كس په ليد كې شته، دلته نه مومي، دغه راز دغه طريقه د ليكوال له كړنو،  فاصله اخلي او هغه اړيكه چې

موخېراتپلو او تعصب څخه خوندي نه شي پاتې كېدى. دغه راز ليكوال هم، رويات كوونكى د پېښو له دايرې څخه 

يت يو او كوي، چې له صميمد ليرېوالي له كبله له اتلانو او پېښو څخه خپل پيوستون او د يووالي احساس له لاسه ور 

 .وړ يورنګي څخه نه برخمن كېږي

 

 :نور ليدلوري

 .د لومړي او درېيم كس د ليد پر زاويې سربېره، نور ليدلوري هم شته، چې دلته به يې ځينو ته اشاره وكړو

، يادويكله چې يو كس روايت كوي، نو د داستان اتل د ذهن په ناخوداګاه دنيا كې يون كوي، چې ځينې خاطرې 

كله هم له ځان سره خبرې پيلوي. په هغو داستانونو كې چې په دې ډول ليكل كېږي، چاپېريال لږ رنګ لري او ډېر 

 .نه ستايل كېږي. ويلاى شو چې په دې ډول )شېوه( كې ډېر فرعي داستانونه سره تړل كېږي

ږېږي. دغه مخاطب شخصيت په هغه شېوه كې چې يو كس روايت كوي، ليكوال يو كس مخاطبوي او ورسره غ

كېدى شي يا رښتيني اتلان وي، يا هم نه وي. په دې ډول كې ليكوال يوازې نكلچي دى او په خپله په داستان كې 

 .ونډه نه لري. يا هم اتل او ليكوال دواړه په داستان كې وي

 لكې اصلي شخصيتپه هغه ډول كې چې بهرنۍ څرګندونې ورته وايي. ليكوال په داستان كې نه داخلېږي. ب

مخاطبوي. )دويم اتل هغه كس دى، چې ورسره خبرې كوي( په دې ډول كې ښه شخصيت جوړونه كېږي. دلته له 

 .اتل سره د صميميت احساس نه پېښېږي، بلكې د ليكوال سيورى تل تر سترګو كېږي

و كس ړاندې ځي، كېدى شي يد ليك ليكنې په ډول كې داستان د يوه يا دوو كسانو ترمنځ د ليك ليكنې په توګه و

يو خيالي شى مخاطب كړي، يا هم دوه كسان يو ګډ شخصيت جوړ كړي او د هغه په اړه خپل ترمنځ وليكي. يا هم 

 ...دوه ليكوال څو ګډ شخصيتونه جوړ كړي، ان يو كس بل ته يو نوى شخصيت رامنځته كړي

 داستاني قالبونه

پېچلتيا، ډلبندي يو څه ستونزمنوي. خو د هغو ځانګړنو له مخې چې د كه څه هم د داستان په اړوندو مسايلو كې 

 :داستان په بېلابېلو بڼو كې شته، كولاى شو، داستاني قالبونه په لاندې توګه سره ووېشو

 .لنډ داستان

 .رمانس

 .داستاني اعترافات يا اتوبيوګرافي )د حال شرحه(

 .طنز

 .تنه وكړو، چې لوستونكي په داستان پورې له اړوندو مسايلو سره هم اشنا كويموږ به دلته داسې داستانونو ته هم ك

داستان هر ډول ليكل كېږي، چې ليكوال يې په چوكاټ كې خپل فكر او اندود ځايوي او خپلو لوستونكو ته يې 

لاړ وي، چې و و وړاندې كوي. كېدى شي زيات داستانونه نارښتينې جنبه ولري، يا هم د ليكوال له نظره پر رښتينولي

 .د تخيل او د ليكوال د سينګار په مرسته يې ښكلا موندلې وي

هغه څه چې د داستان د لوستنې او كشش لامل ګرځي، داستاني پېښه، سينګار، د ليكلو ډول او ... دي، چې اصلي 

 .مفهوم او رښتينى پيام په نامستقيم او اغېزناك ډول لوستونكو ته رسوي

 

 :نلنډ داستانونه او رما

د لنډ داستان پېژند )تعريف( هماغه د عام داستان پېژند دى. په يوه تعبير كولاى شو لنډ داستان د حكايت يوه 

ټوټه وګڼو، چې لوستنه يې له لسو دقيقو څخه نيولې تر يوه ساعته پورې وخت نيسي. دغه وړ داستانونه په دوديز 

ړه ليكل كېږي، چې سره نژدې اړيكي ولري. له همدې ډول د يوې موضوع، يوې پېښې يا د داسې پېښو د لړۍ په ا

 .كبله ويلاى شو، هغه كار چې لنډ داستان يې پيلوي او پايته رسوي، يو بشپړ كار دى

موږ يو ښه لنډ داستان د لنډيز، نوښت، د طرحې د روڼوالي، نويوالي او د بيان دډول له مخې پېژندلاى شو. اكثره 

 .سره، چې د داستان د يوه يا دوو كسانو له خوا ترسره كېږي، سر و كار لري لنډ داستانونه له يوې داسې پېښې

په لنډ داستان كې په اصولي ډول، يو كس يا يو اصلي اتل او يوه پېښه ځاى لري. البته دا خبره دا مانا نه لري، چې 

تان دوه د يوه داس په لنډ داستان كې فرعي شخصيتونه يا پېښې ځاى نه لري. خو ډېر لږ وخت داسې پېښېږي، چې

 .شخصيتونه دې، د ارزښت له مخې له هره اړخه سره برابر وي

ويل كېږي، چې له رمان سره د لنډ داستان توپر د داستان په لنډوالي او د رمان په اوږدوالي كې دى. يانې لنډ 

ورتيا او شخصيتونو كې ژ داستان بايد د رمان ټولې ځانګړنې ولري. )لكه: د شخصيت يا شخصتيونو لرل، طرحې، په 

 د ژوندني چاپېريال څرګندونه...(

طبيعي خبره ده، چې شخصيت جوړونه، پېچلې طرحې او د داستان نورې ځانګړنې بايد د داستان د لنډوالي د 

غوښتنې له مخې وشي، ځكه د رمان په پرتله په لنډ داستان كې ليكوال ډېر كم وخت لري، نو پېښې بايد لنډې او 

 .وي خلاصه شوې

له بله پلوه، رمان د ليكنې لپاره زيات وخت ته اړتيا لري. كه ځوان ليكوال خپل كار له لنډ داستان څخه پيل كړي، 

توانېږي چې د يوه ښه داستان لپاره وړ مهارتونه او تجربې ترلاسه كړي. لنډ داستان، ليكوال ته امكانات وركوي، چې 

ړي يا درېيم شخص روايت، پر خبرو اترو بسنه يا هم صحنه جوړونه( هم جوړښتونه، بڼې او داستاني تكنيكونه )د لوم

تجربه او تمرين كړي. خو په رمان كې د اوږدوالي له مخې ليكوال دا امكان لري، چې ډېر اتلان دې رامنځته شي، 

 ړي چې ددغه راز دې ليكوال په ژوره، غوره او دقيقه توګه د هغوى په دروني پلټنه لاس پورې كړي او څرګنده ك

شخصيتونو اندېښنې، غوښتنې او ځانګړنې څنګه د وخت په تېرېدو سره له پېښو سره د مخامخېدو له كبله بدلون 

 .مومي او د ژوند په لوړو ژورو كې د تجربو زده كړه هم بڼه بدلوي

ونو رو او شخصيتدغه راز د رمان اوچتوالى، ليكوال ته دا ځواك وركوي، چې د لنډ داستان د ليكونكي پرخلاف، د منظ

په ستاينه او انځورولو كې له دوديزې او عامې ژبې څخه كار واخلي او داسې كنايې يا القاب وكاروي، چې ورڅخه 

سترګې پټول، د كار نيمګړتيا ګڼل كېږي. ويلاى شو چې شخصيت، د مضمون وحدت، ستونزې، لانجې او انتظار د 

 .يلنډ داستان او رمان له مشتركو ټكو څخه ګڼل كېږ

په ټوليز ډول د لنډ داستان او رمان مشترك وجوهات، له يوې خوا د هغوى بېلوالى ښيي، له بلې خوا د هغوى د 

 .خپلوي څرګندويي هم كوي

 

 :رمانس

 .په دوولسمه ميلادي پېړۍ كې رمانس د اسطورې له ګېډۍ را وزېږېد

لري. له داسې سترو نارينه وو او مېرمنو سره، رمانس، په ټوليز ډول له سترو نارينه ګانو او مېرمنو سره سر و كار 

 .چې له دوديزو انسانانو توپير لري او په څرګند ډول ترې بدل دي

په بله وينا، رمانس له اتلانو سره مينه لري. د مېړانې، ظلم، غندنې، وفا، پاكۍ، راستۍ، سپېڅلتيا، رښتينولۍ د 

ونو ته هم اتلان ووايو، نو د شرارت او فساد له اتلانو سره ځانګړنو لرونكو شخصيتونو، كه اجازه ولرو منفي شخصيت

 .يد“ نمادين”هم مينه لري. موږ وينو چې د دوديزو انسانانو په پرتله په رمانس كې شخصيتونه تر ډېره حده 

په حقيقت كې كولاى شو، رمانس د اسطورې، چې د خدايانو داستان دى او رمان، چې له عادي انسانانو سره سر و 

 .لري، منځنى حد وګڼو كار

البته رمانس د رمان په پرتله زوړ قالب دى او تر ډېره حده له اتل جوړونې سره سر و كار لري. په دغه داستاني قالب 

“ تمثيل”كې په شعوري يا ناشعوري ډول له تمثيل څخه كار اخيستل كېږي. يانې هر وخت د رمانس په لمنليك كې د 

 .په نامه يوه مسئله مطرح ده

ه رمانس كې يو ځواكمن او توند ذهنيت څرګند دى، چې په رمان كې بيا نه شته. پر دې بنسټ ويلاى شو، چې د پ

 .رمان او رمانس ترمنځ توپير، د شخصت جوړونې په بڼه كې دى

 :نومي كتاب كې د رمان او رمانس د توپير په اړه كاږي“ د رمانس د تاريخ بدلونونه”په خپل “ ريو”مېرمن 

نس د يوه اتل كيسه ده، چې د افسانوي اشخاصو او څيزونو په اړه كيسې كوي. رمان داسې انځور دى، چې رما ...”

د رښتيني ژوند، دود او دستور او هغه وخت په اړه چې دغه رمان په كې ليكل شوى، خبرې كوي. رمانس په وياړمنه 

پېښ شي. خو رمان داسې كيسې وړاندې ژبه د هغو څيزونو كيسه كوي، چې ګردسره پېښ شوي نه دي او نه به هم 

  .كوي، چې هره ورځ زموږ د سترګو په وړاندې پېښېږي. هغه كه پر موږ راځي، يا هم زموږ پر دوستانو

د رمان كمال په دې كې دى، چې ټولې صحنې او پېښې بايد داسې په بې تكلفۍ او طبيعي ډول وړاندې كړي، چې 

بوخت يو( چې ګوندې اشخاص، شيان او پېښې رښتيني دي. د داستان  موږ باوري كړي: )هغه وخت چې په لوستنې

 .“خوشحالۍ او خپګان يې بايد پر موږ دومره اغېز وكړي، چې موږ ګومان وكړو هغوى او موږ يو واحد ذات يو

 .نو ويلاى شو، چې رمانس يو مستقل او بېل داستاني قالب دى، چې له رمان سره جوت توپير لري

 د داستان طرحه

د يوه داستان ژوند، له هغه ځايه پيلېږي چې يوه سوژه يا موضوع په تدريجي ډول د ليكوال ذهن ځان ته راوكاږي 

 .او داسې اور پرې بل كړي، چې هغه ليكنې ته وهڅوي

د سوژې د ټاكنې د بهير پاى، يانې د ليكوال له خوا د سوژې د ليكلو لپاره غوڅ تصميم، د كار د پراختيا لومړني 

د موضوع د پراختيا او كارونې لار. داسې لار چې هدف او پيام ته د “ طرحه”ونه دي. سوژه يوه ټاكنه ده او پړاو 

 .ليكوال د رسېدو زمينه برابروي او په ښكلي ډول د هغه سوچ، د لوستونكي ذهن سيمې ته لېږدوي

 له مخې خپل كار پيل كړو، داستان لكه څنګه چې موږ د يوې ودانۍ د جوړولو لپاره نقشې ته اړتيا لرو، چې د اصولو

ليكونكى هم دغه ډول يوې طرحې ته اړ دى. هر ځاى د داستاني طرحې په باب بېلابېل تعبيرونه او څرګندونې راوړل 

شوي: د داستان اصلي اډانه، د داستان اسكلېټ، د داستان لنډيز، چې د اصلي او د ليكوال د پام وړ ټكو ضمانت 

 .تان كې پېښېږي، يا هم د پېښو پيوندوكړي. هغه څه چې په داس

نومي كتاب كې داستان د پېښو د بهير يو داسې نقل ګڼي، چې د وخت د ډلبندۍ “ د رمان جنبې”فورسټر په خپل 

له مخې سره اوډل شوى وي. بيا وروسته زياتوي: پر اړيكو، علت او معلول باندې په تكيې سره طرحه هماغه د پېښو 

 .نقل دى

سلطان مړ شو، تر څه ”دا يو داستان دى، خو كه ووايو: “. سلطان مړ شو او وروسته ملكه”چې:  خو فورسټر وايي

ۍ د مخكېن“ داستان”دا يوه طرحه ده. په حقيقت كې “ مودې وروسته ملكه هم د غم او خواشينۍ له كبله مړه شوه

 .رازېږوي“ ولې؟”ر زموږ په ذهن كې ډې“ طرحه”پېښې لپاره زموږ تمه او انتظار زياتوي. حال دا چې 

نو د داستان د پيوندولو يوه اړيكه او هغه څه چې د داستان، پيل، منځ او پاى سره ګنډي، بيا د ليكوال اصلي فكر 

په كې زغلوي او د يوه واحد شي په توګه يې موږ ته راوړاندې كوي، طرحه ګڼل كېږي. په بله وينا، داستان ليكونكى 

ا يې سره اوډي هغه طرحه ده، چې د يوه داستان د جوړښت له ارزښتمنو توكو چې په خپل ذهن كې څه روزي او بي

 .څخه ګڼل كېږي

ګڼي. طبيعي خبره ده، چې د هر ليكوال نړۍ ليد او “ د داستان هرڅه”يوه ښه طرحه “ ارنولډ بنټ”انګرېز ليكوال 

 .په يو ښه ډول څرګندويليكنه به پر هرې كاري طرحې سيورى اچوي او د هغه د ذهن تر شا پټ شوى فكر به 

 :د طرحې ځانګړنې

مټ  -يوه ښه طرحه، بايد بشپړه او څرګنده وي، چې ليكوال د داستان ليكنې په برخه كې خپله ستونزه وپېژني. كټ

د هغه مسافر په څېر چې غواړي له مشهد څخه تهران ته لاړ شي او په دې يون كې به له نيشاپور، سبزوار، شاهرود 

ېر شي او په هر يوه ښارګوټي كې د يوه ځانګړي كار لپاره تم شي. څرګنده خبره ده چې د مسافرت او سمنان څخه ت

په دوران كې، يانې د داستان ليكنې او د طرحې د پلې كولو پر وخت به كېدى شي نااټكل شوې وړې پېښې وشي. 

 و پرتو ښارګوټو څخه تېرېږي. نوخو دا هېڅكله هم د مسافر موخه نه شي ترې هېرولاى، بلكې هغه به پر لار له دغ

 .د طرحې څرګندتيا او بشپړتيا هم د يوه ښه داستان له ځانګړنو څخه ګڼل كېږي

د يوې غوره طرحې بله ځانګړنه د پېښو او خبرو اترو ترمنځ منطقي اړيكه، نظم او پيوند دى. چې په طبيعي ډول د 

 .ذهن كې ځاى ونيسي داستان پاى، د ليكوال دپام وړ پايلې سره، د لوستونكي په

كله ليكوال ته محدوديتونه هم زېږوي، چې د يوې پېچلې طرحې پراختيا ددې ډول داستان  -دغه راز لنډ داستان كله

  .له حوصلې څخه وتلى كار دى. نو د لنډې كيسې )لنډ داستان( طرحه بايد زياته پېچلې نه وي

يې هم رعايت شوى وي، چې د ليكوال او لوستونكي، يا  د داستان طرحه بايد داسې جوړه شي، چې د باور لرلو اړخ

لوستونكي او داستان ترمنځ اړيكه ټينګه پاتې شي. كه په داستان يا طرحه كې راغلي توكي پر واقعيت ولاړ نه وي، 

لږتر لږه يې د پېښېدو امكان هم بايد د باور وړ وي. په عين حال كې بايد طرحه داسې پېچلتيا ولري، چې له هماغه 

 .پيله لوستونكي وهڅوي چې داستان نور هم تعقيب كړي. كه داسې نه وي، نو لوستونكى به داستان تر پايه نه لولي

دغه راز په داستاني طرحه كې له انساني احساساتو او عاطفې، دغه راز نورو توكو څخه كار اخيستنه، چې داستان 

 .څخه ګڼل كېږي ته كشش او جذابيت وركوي، د طرحه جوړونې له نورو ځانګړنو

د ښې طرحې له ځانګړنو څخه دا هم ده، چې طرحه بايد لږ تر لږه نوې وي.كېدى شي د يوه ځوان ليكوال ذهن ته 

دا ورشي، چې په اسانۍ سره يوه طرحه نه شي موندل كېدى، خو بېلابېلو ليكوالو د ډېرو كلونو په ترڅ كې له بېلابېلو 

ر كړى دى. خو په دې برخه كې بله چاره داده چې موږ بايد د موضوع طرحو څخه كار اخيستى او ورباندې يې كا

بېلابېل اړخونه په پام كې ونيسو. كه خپل ليدلورى پر كار واچوو او د موضوع بېلابېل اړخونه په پام كې ولرو، موږ 

 .به غوره او د باور وړ داستاني طرحې ولرو

لوستونكي تلوسه راوپاروو. هغه د شك او انتظار په حالت  لنډه دا چې په طرحه كې بايد داسې يو كار وكړو، چې د

كې وساتو. په داسې حال كې لوستونكي له ځانه پوښتي چې: اخر به څه كېږي؟ دغه كار لوستونكي هڅوي چې 

داستان تر پايه ولولي. يو بل چل چې د طرحې د پېچلتيا لپاره كارېده. هغه د طنز مسئله ده. په داستان كې درې 

 .ونه وي: د موقعيت طنز، نمايشي او ګفتاري طنزډوله طنز 

د موقعيت طنز، دهغه څه پايله ده او په هغه څه كې راڅرګندېږي، چې ظاهراً طرحه وي او واقعيت نه لري. )د هغه 

 .څه څرګندونه چې دى او بايد وي(

تان وري دي. يانې د داسنمايشي طنز، هم هغه داستان ګڼل كېږي، چې خلك د پېښو په اړه خبرې كوي او ورباندې با

شخصيتونه پرته له دې چې وپوهېږي څه ووايي، خبرې كوي. خو لوستونكي چې د پېښو په اړه ډېره احاطه او ژورتيا 

 .لري، د داستان د انسانانو د خبرو په مانا ښه پوهېږي

كولو او  د رښتينېګفتاري طنز، د بيان او د يوه داستاني شخصيت ترمنځ يو تضاد دى. له دغو ټكو څخه د طرحې 

 .پېچلې كولو لپاره كار اخيستل كېږي

د يوه په زړه پورې او ښه داستان د جوړښت په برخه كې ارزښتمن رول “ طرح”په هر حال، بايد څرګنده شي، چې 

 .لري، كېدى شي طرحه د يوه ښه داستان زړه نه وي، خو د هډوكو له جوړښت پرته به زړه هم ژوندى نه وي

ټكي ته اشاره وشي، چې تجربه لرونكى پوه او برلاسى داستان ليكونكى، هڅه كوي د داستان په  همدلته بايد دې

 .جوړښت كې طرحه داسې وغزوي، چې لوستونكي د داستان د نورو اجزاوو د اړيكو شننې ته هم وخت پيدا نه كړي

ابل  سره تړلي دي او هم متقاستادانه طرحه هم بشپړ جوړښت لري، هم منطقي اوج او پايلې ته رسېږي، هم يې توكي

كله كېدى شي د داستان ليكلو پر وخت، ليكوال په خپله  -روابط سره لري. وړاندې مو هم ورته اشاره وكړه، چې كله

طرحه كې زياتونې او كمونې وړ وګڼي. خو دا ټول د داستان د نړۍ نااټكل شوي پرمختګونه اولاسته راوړنې دي، نه 

 .وم ګوزارد طرحې لومړنيو كرښو ته ك

 .د يوه ښه داستان طرحه، نه شي كولاى چې د داستان له ټوليز مفهوم او شخصيتونو څخه بېله شي

د دې برخې په پاى كې دا يادونه په كار ده چې، طرحه بايد ډېره تكراري، عادي موضوع، دوديزه پېښه او كليشه 

نومي كتاب كې راغلې ده. هغه د “ نې هنرداستان ليك”ليكنه ده چې د “ او.هنري”يي نه وي. داستاني طرحه د 

 :يوې غوره طرحې په باب كاږي

يوه كارګره نجلۍ له ډېرې مودې راهيسې ناروغه ده. ورځ په ورځ ډنګرېږي، ډاكټر يې ګاونډى دى، هغه يو زوړ ”

سړى دى. يو سپين ږيرى انځورګر يې هم دوست دى. دوى ټول هڅه كوي، خو د نجلۍ له ژوند څخه اميد ختلى 

دى. منى دى او د پېچك د ونې ژېړې پاڼې يوه په بلې پسې رژېږي. ناروغه نجلۍ دكټ له لوړې څخه د پاڼو رژېدو 

 .ته ګوري او له ځان سره سوچ كوي چې د وروستۍ پاڼې په رژېدو سره به هغه هم ومري

ه هغه هيله منه كړاى ډاكټر وايي، ناروغ چې كوم تصور لري، د هغه له كبله به خپل ژوند له لاسه وركړي. خو ك

 .شي، كېدى شي روغه شي

خو په ونه كې يوازې يوه پاڼه پاتې ده، نجلۍ هم يقين لري، چې د هغې پاڼې په رژېدو سره به ومري. د شپې مهال 

باد چغې وهي او توپان هم غړمبېږي. خو پاڼه پرخپل ځاى پاتې ده او نجلۍ ته ګوري. نجلۍ هم د زړه قوت مومي 

ونزې زغمي. لا يې دا ربړه پايته نه ده رسېدلې، چې سپين ږيرى انځورګر، په خپلو كولمو كې د او د ناروغۍ ست

ورپېښې ستونزې له كبله مري. سپين ږيري چې وليدل باد به هغه وروستۍ پاڼه له ونې څخه راجلا كړي، نو د شپې 

 .“يې زينه او څراغ راواخيست او پر دېوال يې يوه پاڼه انځور كړه

تۍ وروس”له هنرمندانه استفادې او ښكلي جوړښت څخه يې په كار اخيستو سره، د “ او.هنري”حه ده، چې دا يوه طر 

 .داستان جوړ كړ“ پاڼې

 نور ټكي

 :د داستان سرليك

لكه څنګه چې هر كس او هر شى يو نوم يا سرليك لري، نو هر ادبي اثر هم بايد خپله پېژندپاڼه ولري. موږ د داستان 

ژندپاڼه ګڼلاى شو، د داستان نوم بايد په غور سره وټاكل شي. ځكه سرليك او نوم د لوستونكو د پام نوم، د هغه پې

 .راګرځونې يو ارزښتمن لامل ګڼل كېږي

د داستان نوم، يا سرليك بايد ښكلى او زړه راكښونكى وي. ددې تر څنګ لكه څنګه چې په نامستقيم ډول د داستان 

څرګند هم نه وي، چې په لومړي نظر سړي ته ټوله موضوع روښانه كړي، ځكه په موضوع ته نژدې دى، بايد دومره 

 .دې توګه د داستان راكښون كمېږي. لوستونكي بيا داستان تر پايه نه لولي

كېدى شي داستان ته يوازې يو تورى د سرليك په توګه وټاكل شي، لكه: "مور"، يا يوه جمله لكه: "اوبه چې له چينې 

باران" يا هم دوه غير تكراري توري،  -كېدى شي د داستان نوم دوه تكراري توري وي، لكه "بارانڅخه بېلې شوې". 

 ."لكه: "د حيواناتو كلا".. داستان ته داسې نوم هم وركولاى شو، چې د پوښتنې بڼه ولري، لكه: "شعر څه دى؟

 ."نهكولاى شو داستانونو ته ځينې ادبي نومونه وركړو، لكه: "د پتنګانو ټپي وزرو 

 .په ټوليز ډول، د داستان، نوم ايښوول، خپل ارزښت لري، چې د ليكوال ذوق او سليقه هم څرګندوي

 

 :د داستان پيام

موږ پيام د داستان لنډيز او نچوړ ګڼلاى شو. هغه څه چې لوستونكى د داستان تر لوستلو وروسته د پايلې په توګه 

  .رګ كې ځاى كړاى شي -بايد د داستان په رګترګوتو كوي. طبيعي خبره ده، چې دغه مهمه مسله 

دا ښه كار نه دى، چې ليكوال د داستان په پاى كې په مستقيم او ناڅاپي ډول پر خپلو لوستونكو يوه خبره وروتپي. 

په حقيقت كې د پيام غير مستقيموالى د داستان له اصلي ځانګړنو څخه ده، لكه وړاندې چې ورته اشاره وشوه، بايد 

پيام د داستان له پيله تر پايه پورې تر پام لاندې وي. نو په ګرد داستان كې هره پېښه او خبرې اترې د  د داستان

داستان "پيام" لېږونكى دى. ښه او غوره پيام هغه دى، چې لوستونكى يې تر مطالعې وروسته ترلاسه كړي. پيام بايد 

 .ومومي او تر ډېره حده يې بوخت وساتي داسې جوت او ارزښتمن وي، چې د لوستونكو ذهن او زړه ته لار

ارزښتمن او ښه پيام هغه دى، چې د انساني او الهي مسايلو كتونكى او د لوړو ارزښتونو لېږدوونكى وي، ځكه چې 

په بشري قاموس كې "وخت" ډېر ارزښت لري. نو د داستان لوستونكي او ليكوال بايد له وخت څخه د ګټه اخيستنې 

 .د منفي او خنثى پيامونو په لوستنې او ليكلو سره خپل وخت نه خرابويچل زده كړي. هسې دې 

كېدى شي هر داستان يو، يا څو اصلي، يو يا څو فرعي پيامونه ولري، خو يو داستان بايد خامخا يو "اصلي پيام" ولري. 

 ."اصلي پيام" تل جوت مطرح كېږي، چې د داستان اصلي ستن ده

 

 :داستاني نثر

كى غواړي له خلكو )يا خپلو لوستونكو( سره اړيكي ټينګ كړي او هغوى ته يو بريمن پيام ولېږدوي، كه داستان ليكون

نو بايد مقابل خلك وارزي، د هغوى له ژبې سره دې بلدتيا ومومي. داسې نثر دې وليكي، چې ټول ورباندې وپوهېږي، 

 .ځكه چې دغه اړيكي به په بري سره وغزول شي

د پيام لېږدونې لپاره له ارزښتمنو توكو څخه ګڼل كېږي. د ليكوال لپاره "توري" د كار نثر، د داستان د كشش او 

 .اوزار يا داسې چوكاټ دى، چې بڼه، هدف او پيام يې مل وي. دغه اسكلېټ د نثر په مرسته بشپړېدى شي

و او تخيل د همدغ نو توري او جملې، يا په بله و ينا، نثر، ځانګړى ارزښت مومي. ځكه چې د ليكوال فكر، احساس

تورو او جملو په مرسته لوستونو ته لېږدول كېږي. پر دې بنسټ د سوچونو او انګېرنو د بېړنۍ لېږدونې لپاره بايد 

 .سمه او ګټوره لار وټاكل شي. دغه لار د غوره داستاني نثر ټاكنه ده

دا د همدغو توكو پيوند او يووالى  دا هم بايد هېر نه شي، چې د داستان هره برخه، له نورو برخو سره اړيكه لري،

 .دى، چې د داستان په نوم يې يو واحد شكل رامنځته كړى دى

پر دې بنسټ، سره له دې چې د داستان هر توكى خپل ځانګړى ځاى او ارزښت لري، د داستان پر نورو جوړښتونو 

  .نيمګړتيا رامنځته شيهم اغېز لري. كه موږ د داستان يو عنصر له منځه يوسو، په داستان كې به ستره 

نثر هم خپل ځاى او رول لري. له بله اړخه، د هر كار د زده كړې لپاره په هره رشته كې د زده كوونكو ذوق او 

استعداد ته په پام سره، د استاد شاګردي كول، يوه ارزښتمنه مسله ده. په ليكوالۍ كې هم بايد دغه ټكي ته زياته 

  .د په وياړ سره د فن د استادانو شاګردي وكړي، چې پرمختګ يې په برخه شيپاملرنه وشي. ځوان ليكوالان باي

په حقيقت كې د سترو ليكوالو د نامتو اثارو مطالعه او د هغوى د كار پر څرنګوالي غور كول، كولاى شي له داستاني 

 :تكنيكونو سره زموږ بلدتيا زياته كړي. دلته به په پرله پسې ډول د نثر څو ځانګړنې واوډو

 .داستاني نثر بايد ښكلى وي، ښكلي ليكل غوره دي، خو ښكلي ليكل بايد نور مسايل تر شعاع لاندې ونه نيسي

داستان ليكونكي بايد د تورو په ټاكنه كې، يا هم په ټوليز ډول د داستان په نثر كې زياتى ونه كړي، نه دې بېغوره 

 .دى پاتې شي، بلكې په دې برخه كې اعتدال تر ټولو غوره

 .د تورو سم او په غور سره ټاكنه ځانګړى ارزښت لري، ځكه ويلي يې دي، چې هر تورى پر خپل ځاى ښكلى دى

 !بايد له زياتو خبرو ډډه وكړئ، خبرې مو بايد لنډې او اغېزناكې وي، نه اپلتې

 .ښه به دا وي چې كليشه يي جملې او تكراري توري ونه كارول شي

 .ېچلتيا څخه ځان وساتئپه داستان كې له پ

 .په نثر كې نوښت ډېر مهم دى، تاسې پخوانيو، زړو شويو او بې ارواوو تورو ته اړتيا نه لرئ

 .د داستان نثر بايد سره راغونډ، ژوندى، نرم او ښكلى وي، چې لوستونكي د داستان نړۍ ته راوبولي

 .ساده ګي، د داستاني نثر بله ارزښتمنه ځانګړنه ده

 .نثر په انډول دې د داستان موضوع ته هم پاملرنه وشيد 

د داستان هره موضوع ځانګړي نثر ته اړتيا لري. خو بايد د نثر وړتيا ته وكتل شي، چې د داستان لپاره وړ وي. دا 

 .هغه څه دي، چې د داستان ليكونكي او مقاله ليكونكي د نثر توپير كوي

غه زموږ په داستاني نثر كې ماته ليكنه ده. په دې برخه كې خلك بېلابېل خو، بله مسله هم بايد هېره نه شي، چې ه

  .نظرونه لري

ځينې كسان د خبرو اترو )محاورې( ښه ليكل )په ماتو تورو سره( غوره ګڼي. بله ډله بيا كتابي ليكنې ته ارزښت 

 .وركوي

ندوى داره وي او هم يې په ساتنه كې مرستخو بايد يادونه وشي، چې داستاني ادبيات هم بايد د ژبې له اصولو سره وفا

 .وي، چې د ادبياتو لوړ مقام مو هماغسې اوچت پاتې شي. نو په كار ده چې توري په سم او وړ ډول وكارول شي

كله د داستان فضا داسې وي، چې د صميميت لپاره ماتو تورو )خبرو اترو( ته اړتيا پېښېږي. نو پردې بنسټ  -كله

داسې ليكنې ته اړتيا وه، ودې ليكي. طبيعي خبره ده چې كه د داستان لپاره اړتيا وه او  ليكوال دې وګوري، كه

ليكوال هم دا وړتيا ولري، چې له محاورې څخه كار واخلي او دا ليكنه په استادانه ډول وكړاى شي، نو څه خبره نه 

 .ده

 ليكل دي. بيا دې هم پاملرنه وشي، چې خو لكه څنګه چې ورته اشاره وشوه، د كار طبيعي بڼه هماغه په كتابي بڼه

 .د شخصيتونو خبرې اترې كېدى شي د خبرو اترو په عادي بگگڼه راشي

وروستۍ خبره همدا، چې نثر يانې د تورو ټاكنه، د جملو لنډوالى او اوږدوالى، وزن او اهنګ... چې دا په ليكوال او 

 .بېلابېلو ويندويانو پورې اړه لري

 .بېل احساس او عاطفې د بار لېږدوونكى دى. چې د تورو په كارونه كې بايد ورته پام وشينثر، د داستان د يوه 

(c) ketabton.com: The Digital Library



30 
 

Download from: ketabton.com 

 

 :د داستان ليكونكي كار

 يو داستان ليكونكى څه كوي؟

دا هغه پوښتنه ده، چې د دې كتاب په پاى كې ورته اشاره كوو او د داستان ځوان مينه وال پرېږدو، چې د دې واټ 

 .پر لوري ګام واخلي او له خپلو تجربو يا هم ښوونكو څخه مرسته وغواړي )سړك( په پيل كې د پرمختګ

يو ليكوال، داستان: "څلوېښت پوښ لرونكې بوخڅه" ګڼي. تاسو به هم ليدلي وي، چې زياتې مېرمنې له زړو ټوټو 

 .)ټوكرانو( او اضافي كاليو څخه يوه بوخڅه جوړوي

دى. هغه د يوه هنرمند په څېر، په خپل نوښت سره له هرځاى په يوه مانا، د داستان ليكونكي كار هم همداسې 

 .څخه بېلابېل او سره پاشلي توكي ټولوي. بيا يې سره پيوندوي او يو اغېزناك واحد داستان ترې جوړوي

د شخصيت جوړونه، خبرې اترې، ځانګړنې، پېښې او د داستان غوره واړه توكي، ليكوال هڅوي، چې له خپل چاپېريال 

 .ل شوي اغېز په رڼا كې پنځونه )تخليق( وكړيڅخه د من

نو د داستان ليكونكي د كار ظرافت دا دى، چې دغه پيوندونه بايد ډېر ظريف، دقيق او ښكلي وي، چې لوستونكي 

 .ورباندې ونه پوهېږي

 .موږ، په دې ټولګه كې هڅه وكړه، چې هغه سترې داستاني ټوټې تاسو ته درډالۍ كړو

لى، چې تاسې لاس په كار شئ. "ستن و تار" يا "د مطالعې تار" راواخلئ او د "داستان اوس د دې وخت را رسېد

 .بوخڅه" وګنډئ

 

 الحمد لله

 

 د ژباړې نېټه

 مه 12/12مرغومى//1382

 خيرخانه مېنه، د ژمي سړه شپه -كابل

 بجې12

 اعترافات يا داستاني شرحه

اكثره د حال د شرحې ليكونكو هڅه كړې، چې د داستاني اعترافات هم په نامحسوس ډول له رمان سره تړاو لري. 

خوځښت تر اغېزې لاندې يوازې د خپل ژوند تجربې او پېښې غوره وګڼي، چې په پايله كې يوه بشپړ سرمشقي 

 .جوړښت ته لار پرانيزي

ګرافي وايي. و پر دې بنسټ ويلاى شو: كله چې يو ليكوال د خپل ژوند پېښې او ځانګړنې ليكي، نو ليكنو ته يې اتوبي

دغه غيرداستاني ادبي شكل له داستاني عناصرو څخه برخمن دى، چې ډېر به په زړه پورى هم وي. خو مادام، بيا 

 .داسې ليكنه داستان نه ګڼي، چې ليكوال يې تر ډېره كچه پر تمثيل تكيه كوي

 ا پېښې غوره كړي، چې د هغهاوس كه ليكوال د واقعيت له ستايلو لږ وړاندې ګام كښېږدي او يوازې هغه تجربې ي

له شخص څخه يوه څېره او شخصيت جوړ كړي، يوه سوچ او لېوالتيا ته يو جوړښت ورپه برخه كړي، يانې له واقعيت 

 .وايي“ اعتراف”څخه لږ وړاندې لاړ شي، نو دغې داستاني بڼې ته 

سو هم د دغه ډول داستاني ( دى. ژان ژاك رو 802_280ويل كېږي چې د دې ډول )بڼې( نوښتګر قديس اګوستين )

 .قالب يوه بڼه رامنځته كړې ده

 .تر روسو وروسته رمان او اعتراف سره راونغاړل شول او په پايله كې داستاني اتوبيوګرافي رامنځته شوه

داستاني ژوندليك هم له همدغو ډولونو څخه يو دى. خو توپير يې دا دى، چې ليكوال يې له تجربو، يا هم د خپل 

 .پېښو څخه د ګټه اخيستنې پرځاى، بل كس د خپلې ليكنې د سرچينې په توګه ټاكيژوند له 

نو اعترافات يا داستاني شرحه، د انسان دروني احساساتو او فكرونو ته ځير ده. خو د منځپانګې له مخې تر ډېره 

 .ځايه فكري او نظري مسايلو ته لاس غزوي

كوال د لېوالتيا او خوښې له كبله په يوه مذهبي، سياسي او هنري زياتره اعترافونه نظري او فكري مسايلو ته د لي

 .زمينه كې رامنځته كېږي

 

 :منيپوسي طنز

زيات داستانپوهان، د ګاليور د يونليك كتابونه او د جاناتان سويفت ليكنې په داستان كې شمېري، خو رمان ورته 

  .وايي

يا رمانس هم ګڼلاى شو. په دې توګه بايد چې دغه دول  څرګنده خبره ده چې د ګاليور سفرونه يو ډول اعترافونه

 .داستانونه، په ځانګړې توګه د ولټر په قلم كانديد شوې ليكنې، د داستان يو مستقل شكل وګڼو

دغه ډول داستانونو ته يې د منيپوسي طنز نوم وركړى دى. د نومولو وجه يې هم دا ګڼي، چې د دې بڼې نوښتګر 

وس( دى. د هغه اثار پاته نه دي، خو شاګردان يې د هغه د كار بڼه تر اوسه روانه او ژوندۍ يو يونانى ليكوال )منيپ

  .ساتلې ده. منيپوسي طنز، د انسان د ځان په پرتله د هغه ذهني لېوالتيا څېړي

له اعترافاتو سره يې توپير دا دى، چې د مجردو فكرونو او نظرونو په څرګندولو لاس پورې كوي. خو د شخصيت 

وړونې له اړخه يې كار له رمان سره توپير لري. په منيپوس طنز كې د چلند له مخې شخصيتونه ټاكل كېږي. ج

شخصيتونه دوديز انسانان او د زمان و مكان محصول نه دي، بلكې ويندويان دي. ځانګړى دريځ او تګلاره لري. په 

روغۍ په توګه راپېژني. په داسې حال كې چې د بله مانا رمان ليكونكى شر، حماقت، تعصب او ځورونه د ټولنيزې نا

 .منيپوسي طنز ليكوال، دا د انسانانو خپله ناروغي او ناپوهي ګڼي

رمان ليكونكى خپله ژورتيا او شته د انساني اړيكو د تجزيې او تحليل له لارې څرګندوي. په داسې حال كې چې د 

لو له متفكرانه كتنې سره سر و كار لري او په نظري منيپوسي طنز ليكوال يوازې له معقولو مضامينو او د مساي

 .بحثونو سره خپل اغېز زياتوي

 په داستان كې د شخصيت عنصر

شخصيت هغو كسانو ته ويل كېږي، چې په داستان، نندارليك او... كې د ليكوال د ذهن زېگږنده وي. په دې 

ت ته "كركټر" هم وايي. په پښتو كې ورته پيدايښت كې ليكوال كولاى شي په ازادانه توګه عمل وكړي. شخصي

 ."اتل_ قهرمان" هم ويلاى شو

په داستان كې شخصيت ډېر ارزښت لري او د داستان له ارزښتمنو او مهمو عناصرو څخه ګڼل كېږي. موږ وويل 

يكوال لچې داستان ليكونكى، د عمل دا ازادي لري، چې په خپله خوښه اتل، يا اتلان وټاكي. طبيعي خبره ده، چې د 

 .له خوا دا ا تلان له هغو كسانو څخه ټاكل كېږي، چې په ورځني ژوند كې ورسره مخ دى

تېر وخت به ليكوالو په خپلو داستانونو كې د عجيبه او هېښوونكو اتلانو په اړه كيسې كولې او ډېر حيرانوونكي 

  .كارونه به يې ورپورې تړل

 پلو ټولو پېچلتياوو سربېره رښتيني وي، يا هم لږ ترلږه رښتينيخو اوس په دې باور دي، چې شخصيتونه بايد پر خ

وبرېښي. يانې لوستونكي بايد دغه اتلان له ويناوو او كارونو سره يوځاى ومني. د داستان د نورو عناصرو په پرتله 

ه مانا د و شخصيتونه ډېره تلوسه راپاروي او د باور لامل ګرځي. بيا تر څېړنې او تجزيې لاندې نيول كېږي. په ي

داستان د عنصرونو ژوندي پاتېدو يو غوره والى هماغه شخصيتونه دي، چې د داستان په بهير كې ورسره مخ شوي 

 .او روږدي شوي يو

پر همدې بنسټ ويلاى شو، چې شخصيتونه بايد لوستونكو ته معقول، د باور او منلو وړ وي، چې لوستونكي په 

 .ه تعقيب كړي او د داستان پيام ترلاسه كړي، ترې خوند او پند واخليمنطقي او بشپړ باور سره د پام وړ پېښ

يونانيان، شخصيت هماغه برخليك )سرنوشت( ګڼي، دغه راز "هنري جيمز" بيا باوري دى، چې شخصيت هماغه د 

 .پېښې ټاكونكى او پېښه د شخصيت پرانيستونكى دى

 :يو ژوندى او ښه شخصيت بايد درېيو لاملونو ته وفاداره وي

د پام وړ شخصيت بايد د داستان تر پايه پورې ثابت پاتې شي. )په  -الف: په خبرو او عمل كې ثبات او پايښت:

كارونو او ويناوو كې( نه دا چې هره شييېبه يو كار وكړي او يو څه ووايي. البته شخصيت كولاى شي خپله وينا او 

 .ون لپاره قانع كوونكي دليلونه ولريعمل بدل كړي. په دې شرط چې ليكوال د خپلو اتلانو د بدل

په دې مانا چې ليكوال بايد د خپلو اتلانو د ټولو ويناوو  -ب: د چلند د بدلون او دوام لپاره د معقولې انګېزې لرل:

 .او عملونو لپاره ټينګ دليلونه ولري. ډېر منطقي او قانع كوونكي دليلونه

و د ادلون بدلون له كبله لوستونكو ته څه ووايي. خو دا د هر البته وړ نه ده چې ليكوال دې هره شېبه د اتلان

 .لوستونكي طبيعي حق دى، چې لږ تر لږه د پېښې په پاى كې د اتلانو د چلندونو د بدلون علت ځان ته څرګند كړي

ه سداستاني شخصيتونه بايد رښتيني او منطقي وي. لوستونكي بايد دا احساس ترلا  -ج: رښتيني او منطقي اوسېدل: 

كړي، چې دغه شخصيتونه د ژوند په عادي پېښو كې هم لټولاى شي. نو شخصيت بايد د تقوا مجسمه، يا د پستۍ 

او پليدۍ ښكارندوى نه وي. لوستونكى بايد د داستان اتل ومني، چې د هغه او داستان ترمنځ اړيكه ټينګه كړي، په 

وى توكى وي. شخصيت بايد رنګين او ژوندى همدې توګه شخصيت بايد له ناممكنو خصلتونو څخه يو تركيب ش

وي. د شخصيت جوړونې لپاره كولاى شو، د ليكوال له خوا له مستقيمې څرګندونې يا هم د شخصيت له څرګندې 

  .ارايې څخه مرسته وغواړو، يا دا چې د شخصيت له لږې څرګندونې او شرحې څخه ګټه پورته كړو

خبرې اترې، حركت او پوهونه ده. طبيعي خبره ده چې ليكوال بايد  د يوه شخصيت د پېژندنې تر ټولو غوره لار

خبرې ونه كړي او څه ونه وايي، بلكې بايد هرڅه څرګند كړي، شخصيت هم د خپلې وينا او چلند په مرسته ځان 

راپېژني. كه له داستان څخه كوم شخصيت ليرې كوو، بايد چې د داستان جوړښت ته زيان ونه رسېږي. شخصيت 

نكى دى، بايد چې داستان ته را وارد نه شي، پوهېږو چې په داستان كې فرعي شخصيت يا شخصيتونه هم زېږوو 

شته. فرعي شخصيتونه يو مخ لري، چې ترپايه نه بدلېږي، يوه يا دوې ځانګړنې لري، په بيړه راڅرګندېږي، د دوى 

 .كار د اصلي شخصيتونو يا اتلانو څرګندتيا او رنګينول دي

ډول، هر شخصيت په يوه مكان او وخت كې ژوند كوي، دغه ټكى هم د هغه شخصيت پر خوى، فكر او په طبيعي 

چلند اغېز اچوي، چې داستان ليكونكى يې بايد هېر نه كړي. شخصيتونه په دوو ډلو وېشل شوي دي: تم شوي 

 .شخصيتونه او ګرځنده شخصيتونه

، يا هم لږ بدلون مومي، په دې مانا چې د داستان په تم شوي شخصيتونه: هغه شخصيتونه دي، چې بدلون نه مني

 .پاى كې هماغه وي، چې په پيل كې وو

ګرځنده شخصيت: هغه شخصيت دى، چې په داستان كې په پرله پسې ډول د بدلون په حال كې وي. دغه بدلونونه 

 .كېدى شي برسېرن، يا ژور، محدود او پراخ وي

ر داستان كې بايد د شخصيتونو د بدلون هيله ونه لرو، ځكه لنډ د دې ټكي يادونه هم ضروري ده، چې په ه

 .داستانونه، د شخصيتونو د دغسې بدلون لپاره وخت او حوصله نه لري

ليكوال له څو لارو كولاى شي د اتلانو ځانګړنې او كارونه مطرح كړي: د نوم په وسيله، د ستاينې او تشرېح په مرسته، 

طه. د اتل نوم د هغه د ځانګړنو د پېژندنې لپاره يوه كيلي ده، چې تر يوه حده د خبرو اترو يا هم عمل په واس

 .څرګندوي، دا اتل د كوم ځاى دى او يا هم په كوم مذهب پورې اړه لري

داستاني شخصيتونه د ستاينې او تشرېح له لارې هم څرګندولاى شو. ليكوال كولاى شي د حال په څرګندولو سره، 

  .وم ځاى دي، ظاهري چاپېريال يې څنګه دى، د اتل په څرګندونې لاس پورې كړيچې اتلان څوك دي، د ك

درېيمه لار، عملي يا نمايشي چلند دى. څرګنده خبره ده، چې اتلان، كله چې له پېښې سره مخ كېږي، په ځانګړو 

 .موقعيتونو كې د ځانګړو غبرګونونو په ښوولو سره ځان ښيي

و د شخصيتونو د فكرونو او خبرو اترو له لارې، يا هم د نورو د قضاوت له مخې په پاى كې بايد ووايو چې كولاى ش

 .د اتلانو د پېژندنې پر لوري ګام واخلو

په داستان كې د منلو او بريو كچه د ليكوال په مهارتونو او تكنيكونو پورې اړه لري، كه موږ وغواړو چې د يوه داستان 

پوښتنه چې بايد له ځانه يې وكړو، دا ده چې دا داستان د چا پېښه په شخصيت جوړونې لاس پورې كړو، لومړنۍ 

ده؟ او نورې پوښتنې: د اصلي او فرعي شخصيتونو ترمنځ اړيكه، د هغوى د توپير او ورته والي حدود، د غه راز د 

ز ډول توانېدلي يشخصيتونو د پوهېدنې وړتيا، د هغوى د كارونو د انګېزو او د كارونو معقولوالى. ايا شخصيتونه په ټول

 ...چې په لوستونكو كې همدردي او )ذات خوښونه( وهڅوي؟ او دا ډول نورې پوښتنې

د پاى خبره دا چې زموږ په نظر، شخصيت جوړونه بايد داسې وشي، چې ښوونيز اړخونه هم ولري. يا په بله وينا د 

ه ي او لوستونكي بايد ښو او نېكو كارونو تهغو اتلانو په جوړولو لاس پورې كړي، چې وينا او چلند يې پند لرونكي و 

 .وهڅوي

(c) ketabton.com: The Digital Library



Get more e-books from www.ketabton.com
Ketabton.com: The Digital Library


